
ZEP  

ZEPHANYAH  

Tơlơi Pơhiăp Hlâo  

Pô-pơala Zephanyah pơtô-pơblang amăng rơnŭk jĕ abih amăng thŭn tal tơjuh H.K., 
năng-ai amăng rơnŭk hlâo kơ pơtao Yôsiyahu pơphrâo glaĭ tơlơi đaŏ amăng thŭn 621 
H.K. Sŏp-hră anai ăt hơmâo khul akŏ-hrăm laĭ-lui-hlâo kar-kaĭ mơ̆n tui anai: Hrơi tơlơi 
truh sat laih anŭn tơlơi răm-rai pơhuĭ, tơdang lŏn-čar Yudah či tŭ pơkơhma ̱l yuakơ 
lŏn-čar anŭn kơkuh-pơpŭ kơ ƀing yang-rơba ̱ng. Yahweh či pơkơhma ̱l hĭ ƀing lŏn-čar 
pơkŏn mơ̆n. Wơ̆t-tơdah plei Yerusalaim či răm-rai, samơ̆ amăng hrơi mông djơ̆-găl 
Yahweh či rŭ̱-pơdơ̆ng glaĭ plei anŭn yơh laih anŭn ƀing ană-plei tơpă-hơnơ̆ng luă-gŭ 
yơh či hơdip pơ anih anŭn.  

Jar Atŭt-Kơsem  

Hrơi mông Yahweh phat-kơđi (1:1–2:3)  
Tơlơi truh sat ƀơi ƀing lŏn-čar re̱ng-gah Israel (2:4-15)  
Tơlơi răm-rai laih anŭn tơlơi rŭ̱-pơdơ̆ng glaĭ plei Yerusalaim (3:1-20)  

1  
1Anai jing boh-hiăp Yahweh brơi kơ Zephanyah tơdang amăng rơnŭk Yôsiyahu ană 
đah-rơkơi Ammôn jing pơtao kơ ƀing Yudah. Zephanyah jing tơhrĕ pơtao Hêzekiah, 
anŭn jing Hêzekiah jing ama kơ Amaryah, Amaryah jing ama kơ Gedalyah, Gedalyah 
jing ama kơ Kusi laih anŭn Kusi jing ama kơ Zephanyah.a  

Tơlơi Pơthâo-Răng Kơ Tơlơi Răm-ăm Či Truh  
2Yahweh laĭ, “Kâo či pơrai hĭ abih-bang  

mơ̆ng rŏng lŏn-tơnah anai.  
3Kâo či pơrai hĭ abih mơnuih-mơnam laih anŭn hlô-mơnơ̆ng;  

Kâo či pơrai hĭ abih khul čim-brĭm amăng adai  
laih anŭn khul mơnơ̆ng-mơnuă amăng ia rơsĭ.  

Kâo jĕ či pơrai hĭ laih mơnuih sat-ƀai.  
Kâo či pơrai hĭ abih mơnuih-mơnam,  

laih anŭn ƀu hơmâo hlơi pô dŏ-so̱t ôh.  
Kâo yơh jing Yahweh hơmâo pơhiăp laih kơ tơlơi anai.  

                                                 
a1:1 2 ing Pơtao 22:1-23:30; 2 Hră-Ruai 34:1-35:27.  

Tơlơi Pơkơdơ̆ng Glaĭ Hăng ing Yudah  
4“Kâo či yơr tơbiă tơngan Kâo pơkơhma ̱l ƀing mơnuih dŏ amăng plei-prŏng 

Yerusalaim  
laih anŭn pơkơhma ̱l abih-bang ƀing mơnuih dŏ amăng anih-lŏn Yudah.  

Kâo či pơrai lui hĭ abih-bang ƀing kơkuh-pơpŭ kơ yang-rơba ̱ng Baal mơ̆ng anih 
anŭn,  

laih anŭn ƀu či hơmâo hlơi pô hơdơr kơ ƀing khua ngă yang kơkuh-pơpŭ 
kơ yang-rơba ̱ng Baal dơ̆ng tah.  

5Kâo či pơrai hĭ mơ̆n ƀing hlơi đĭ nao pơ bơbŭng sang  
kiăng kơ kơkuh-pơpŭ kơ yang-hrơi, yang-blan laih anŭn khul pơtŭ amăng 

adai adih.  
Kâo ăt či pơrai hĭ mơ̆n ƀing bon-kơkuh hăng ƀuăn dŏ tŏng-ten hăng Kâo,  

samơ̆ giŏng anŭn ƀuăn-rơ̆ng hĭ hăng yang Môlek.  
6Kâo ăt či pơrai hĭ ƀing hơmâo wir đuaĭ ataih hĭ mơ̆ng Kâo  

wơ̆t-hăng ƀing ƀu kiăng đuaĭ tui Kâo dơ̆ng tah.  
Laih anŭn Kâo ăt či pơrai hĭ mơ̆n ƀing ƀu rai pơ Kâo  

wơ̆t-hăng ƀing ƀu kwưh-rơkâo kơ Kâo dơ̆ng tah kiăng dui-ba gơñu.”  
7Hrơi tơdang Yahweh či dŏ ƀơi anih phat-kơđi jĕ truh laih,  

tui anŭn dŏ-rơiăt bĕ ƀơi anăp Ñu.  
Yahweh hlak prap-rơmet kiăng pơrai hĭ ƀing ană-plei Ñu  

kar hăng arăng pơdjai hĭ hlô-mơnơ̆ng kiăng kơ pơyơr ngă yang yơh,  
laih anŭn jak-iâu ƀing rŏh-ayăt kiăng rai sua-mă ƀing Yudah.  

8Yahweh laĭ tui anai, “Amăng hrơi Kâo pơrai anŭn,  
Kâo či pơkơhma ̱l hĭ ƀing khua-moa  
laih anŭn ƀing ană đah-rơkơi pơtao  
wơ̆t-hăng abih-bang ƀing hlơi pô ngă tui tơlơi phiăn tuai kơkuh-pơpŭ kơ 

yang-rơba ̱ng.  
9ơi hrơi anŭn Kâo či pơkơhma ̱l hĭ ƀing hlơi pô kơkuh-pơpŭ kơ yang-rơba ̱ng,  

laih anŭn ƀing klĕ gơnam hăng pơdjai mơnuih  
ngă sat-ƀai kiăng kơ pơbă hĭ sang khua gơñu khul gơnam.”  

10Yahweh pơhaih tui anai, “ơi hrơi anŭn,  
ƀing gih či hơmư̆ asăp ur-hia mơ̆ng Bah-Amăng Akan amăng plei-prŏng 

Yerusalaim.  
ing gih či hơmư̆ asăp pơkrao mơ̆ng Črăn Anih Phrâo amăng plei,  

laih anŭn dơnai khul sang glưh mơñi kraih mơ̆ng khul bŏl-čư̆.b  
11Hia pơkrao bĕ tơdang ƀing gih hơmư̆ kơ tơlơi anai,  

Ơ ƀing gih jing ƀing dŏ amăng anih gah yŭ ƀiă kơ plei-prŏng,  
yuakơ abih-bang ƀing sĭ-mơnia či djai hĭ yơh!  

12ơi mông anŭn Kâo či mă apui-kơđen hăng kơsem-lăng plei Yerusalaim.  
Kâo či pơkơhma ̱l abih ƀing hlơi pô pơhrăp laih anŭn đaŏ-kơnang kơ gơñu pô,  

jing ƀing pơhiăp hăng gơñu pô tui anai,  
‘Yahweh ƀu či ngă hơget-get ôh kơ ƀing ta,  
Ñu kŏn ngă tơlơi hiam ƀôdah tơlơi sat kơ ƀing ta lơi.’  

13ing rŏh-ayăt či sua-mă hĭ mŭkdram gơñu laih anŭn pơrai hĭ abih pưh-sang gơñu.  
ing gơñu ƀu či dưi dŏ ôh amăng khul pưk-sang gơñu hlak pơdơ̆ng đĭ,  

laih anŭn kŏn dưi mơñum lơi ia boh-kơƀâo mơ̆ng đang boh-kơƀâo gơñu 
hlak tĕm-pla.”  

Hrơi Yahweh Phat-Kơđi Prŏng  
14Hrơi Yahweh phat-kơđi prŏng jĕ či truh laih,  

jĕ laih anŭn rai tañ biă-mă yơh.  
Hrơi anŭn či ngă kơ lu mơnuih rơngot-hơning,  

laih anŭn wơ̆t-tơdah ƀing ling-tơhan khĭn-kơtang ăt kwưh kraih  
yuakơ ƀing gơñu rơngiă hĭ laih tơlơi čang-rơmang kơ tơlơi djru.  

15Hrơi anŭn či jing hrơi Ơi Adai pơrơđah kơ tơlơi Ñu hil,  
jing hrơi rŭng-răng laih anŭn hrơi tah-hơtai,  
jing hrơi glưh-pơčah laih anŭn hrơi răm-rai,  
jing hrơi bring-brih laih anŭn kơnăm-mơmŏt,  
jing hrơi hiŭl-kơthul laih anŭn hrơi kơnăm-tĭt,  

16jing hrơi ƀing ling-tơhan ayŭp tơdiăp ur-pơblah kiăng kơ kơsung-blah khul plei 
kơđông-kơjăp,  

laih anŭn kơsung-blah khul sang-gak kơjăp-glông.  
17Yahweh laĭ tui anai, “Kâo či ba rai tơlơi ruă-tơnap rŭng-răng ƀơi mơnuih-mơnam,  

tui anŭn gơñu či rơbat kar hăng ƀing bum-mơta yơh.  
Gơñu hơmâo ngă soh pơkơdơ̆ng glaĭ laih hăng Kâo,  

tui anŭn arăng či ngă kơ drah gơñu ƀlĕ tơbiă hrup hăng ia  
laih anŭn atâo-djai gơñu či dŏ đih brŭ-rai ƀơi lŏn yơh.”  

18ơi hrơi tơdang Yahweh pơrơđah tơlơi Ñu hil,  
                                                 
b1:10: Anai ăt jing “bul čư̆” mơ̆n.  

wơ̆t-tơdah amrăkc ƀôdah mah gơñu ăt ƀu či dưi pơklaih hĭ gơñu ôh.  
Abih-bang lŏn-tơnah či răm-rai hĭ yơh  

yua-mơ̆ng tơlơi hil hĭr-hăr Ñu yơh.  
Ñu či pơđŭt hĭ blĭp-blăp yơh  

abih-bang hlơi pô hơdip ƀơi lŏn-tơnah anai.  
 

2  

Iâu-Mơthưr Kiăng Kơ Kơhma̱l Tơlơi Soh  
1Ơ ƀing mơnuih ƀu thâo mlâo hơi,  

pơmĭn bĕ kơ tơlơi soh gih pô laih anŭn kơhma ̱l bĕ  
2hlâo kơ arăng puh-pơđuaĭ hĭ ƀing gih kar hăng angĭn pưh pơđuaĭ hĭ hơka ̱m pơdai,  

hlâo kơ hrơi anŭn truh tơdang Yahweh pơrơđah tơlơi hil prŏng Ñu ƀơi ƀing 
gih,  

laih anŭn pơkơhma ̱l hĭ ƀing gih hrup hăng apui čuh pơrai hĭ abih-bang tơlơi-
mơnơ̆ng gah anăp ñu.  

3Ơ abih-bang mơnuih amăng anih-lŏn anai jing ƀing đaŏ-kơnang kơ Yahweh  
laih anŭn tui-gưt tơlơi Ñu pơđar,  
wơ̆t glaĭ kơkuh-pơpŭ bĕ kơ Yahweh.  

Ngă bĕ tơlơi djơ̆-tơpă laih anŭn pơluă-gŭ bĕ gih pô ƀơi anăp Yahweh.  
Tui anŭn, năng-ai Ñu ƀu či pơkơhma ̱l hĭ ƀing gih ôh  

tơdang Ñu pơkơhma ̱l abih-bang mơnuih-mơnam.  

Yahweh Či pơkơhma̱l ing Lŏn-Čar Tuai  
4u hơmâo hlơi pô či dŏ amăng plei-prŏng Gaza dơ̆ng tah.  

Amăng plei-prŏng Askelôn ƀu či hơmâo mơnuih dơ̆ng tah.  
ing rŏh-ayăt či puh-pơđuaĭ hĭ ƀing ană-plei mơ̆ng plei-prŏng Asdôd ƀơi yang-

hrơi dơ̆ng,  
laih anŭn ƀing rŏh či puh-pơđuaĭ hĭ ƀing ană-plei mơ̆ng plei-prŏng Ekrôn.d  

5Răm-ƀăm yơh kơ ƀing gih, Ơ ƀing Kerêt,  
jing ƀing hơdip kơtuai ha ̱ng-ia rơsĭ.  

Yahweh hơmâo phat-kơđi pơkơdơ̆ng glaĭ hăng ƀing gih laih yơh,  
                                                 
c1:18: Anai ăt jing “prăk” mơ̆n.  
d2:4-7 Yesayah 14:29-31; Yirmeyah 47:1-7; Yehezekêl 25:15-17; Yôêl 3:4-8; Amôs 1:6-8; Zekhariah 9:5-
7.  

Ơ Kanaan, jing anih-lŏn ƀing Philistia.  
Ñu či pơrai hĭ ƀing gih yơh  

laih anŭn ƀu hơmâo ôh hlơi pô amăng ƀing gih či dŏ glaĭ pơ anih anŭn.  
6Anih-lŏn ƀing gih jĕ ƀơi ha ̱ng-ia rơsĭ anŭn či jing hĭ ngol-đang rơ̆k kơ hlô-

mơnơ̆ng,  
jing hĭ anih kơ ƀing wai triu đih-đŏm laih anŭn jing war kơ khul triu dŏ yơh.  

7ing dŏ-so̱t mơ̆ng kơnung-djuai Yudah yơh či mă-tŭ anih-lŏn gih.  
ing gơñu či wai hlô-mơnơ̆ng rong gơñu pơ anih anŭn  

laih anŭn đih-đŏm amăng khul plei-prŏng Askelôn anŭn.  
Yahweh Ơi Adai gơñu yơh či dŏ hrŏm hăng ƀing gơñu  

laih anŭn Ñu ngă brơi kơ ƀing gơ̆ đĭ-kơyar lar rai lu dơ̆ng.  
8Yahweh Dưi Kơtang laĭ tui anai,  

“Kâo hơmâo hơmư̆ laih ƀing Môab djik-djak  
laih anŭn ƀing Ammôn pơmlâo hĭ ƀing ană-plei Kâo,  
laih anŭn ƀing gơñu pơhiăp pơgao-pơang  
kiăng sua-mă hĭ anih-lŏn ƀing gơ̆.”e  

9Kâo yơh jing Yahweh hơdip,  
jing Ơi Adai Pô wai-pơgang ƀing Israel.  

Tui anŭn, Kâo ƀuăn sit tui anai,  
Kâo či pơdjai hĭ abih ƀing Môab laih anŭn ƀing Ammôn yơh,  
kar hăng Kâo hơmâo ngă laih kơ ƀing mơnuih amăng plei-pơnăng Sedôm 

hăng Gômorrah.  
Khul anih-lŏn gơñu či jing hĭ anih hra tơba ƀu hơmâo hlơi pô dưi jŭ-pla dơ̆ng 

tah.  
Kơnơ̆ng rơ̆k đôč či čăt đĭ pơ anih anŭn.  
ing ană-plei Kâo jing ƀing dŏ-so̱t yơh  
či sua-mă hĭ khul mŭk-dramf ƀing Môab hăng ƀing Ammôn,  
laih anŭn mă-tŭ hĭ anih-lŏn kŏng-ngăn gơñu.”g  

10Anŭn yơh jing tơlơi Yahweh Dưi Kơtang či pơkơhma ̱l hĭ ƀing Môab hăng ƀing 
Ammôn,  

yuakơ ƀing gơñu jing ƀing pơgao-pơang pô  
                                                 
e2:8-11 Yesayah 15:1-16:14; 25:10-12; Yirmeyah 48:1-47; 49:1-6; Yehezekêl 25:8-11; 21:28-32; 25:1-7; 
Amôs 1:13-15.  
f2:9: Anai ăt jing “kŏng-ngăn” mơ̆n.  
g2:9 Tơlơi Čơdơ̆ng-Phŭn 19:24.  

laih anŭn hơmâo pơmlâo hĭ laih ƀing ană-plei Yahweh.  
11Yahweh či pơhuĭ-pơbra ̱l hĭ ƀing gơñu.  

Ñu či ngă kơ abih-bang yang-rơba ̱ng amăng abih lŏn-tơnah jing hĭ đôč-đač,  
laih anŭn abih-bang lŏn-čar či kơkuh-pơpŭ kơ Ñu,  
rĭm kơnung-djuai amăng anih-lŏn gơñu pô yơh.  

12Yahweh ăt ngă kơ ƀing rŏh-ayăt pơdjai hĭ ƀing Kus.h  
13Yahweh či yua tơlơi dưi kơtang Ñu yơh  

kiăng pơrai hĭ ƀing Assiria.  
Ñu či ngă kơ plei-phŭn Nineweh jing hĭ răm-rai ƀu hơmâo mơnuih dŏ ôh,  

jing anih thu-krô hrup hăng tơdron-ha ̱r yơh.i  
14Anih anŭn či jing hĭ anih kơ khul triu bơbe, rơmô  

laih anŭn djŏp-mơta djuai hlô-mơnơ̆ng či pôn pơ anih anŭn.  
Khul čim tŏ či dŏ amăng anih răm-rai anŭn laih anŭn mơñi mơ̆ng amăng-phă̱ 

yơh.  
Khul čim ak či mơñi ƀơi bah-amăng sang.  
ing rŏh-ayăt či rŭh pơđuaĭ hĭ abih khul kơyâo sar mơ̆ng pưk-sang anih anŭn 

yơh.  
15Anŭn yơh jing tơlơi či truh kơ khul pưk-sang amăng plei-prŏng anŭn,  

yuakơ ană-plei anŭn pơgao-pơang kơ tơlơi kơtang gơñu pô  
laih anŭn ƀing gơñu pơmĭn gơñu klaih hĭ laih mơ̆ng tơlơi hiưt-huĭ.  

ing gơñu pơmĭn plei-prŏng gơñu jing sa boh plei prŏng hloh amăng lŏn-tơnah 
anai,  

samơ̆ plei anŭn či jing hĭ răm-rai abih laih anŭn jing hĭ anih dŏ kơ hlô-
mơnơ̆ng glai.  

Abih-bang hlơi pô găn ƀơi anih anŭn, gơñu či klao mưč djik-djak yơh  
laih anŭn gơñu hơƀak-drakj kơ plei anŭn yơh.  

 

3  

Yahweh Či Bơni-Hiam Kơ Hlơi Pô Tui-Gưt Kơ Ñu  
1Plei-prŏng Yerusalaim či răm-rai yơh.  

                                                 
h2:12 Yesayah 18:1-7.  
i2:13-15 Yesayah 10:5-34; 14:24-27; Nahum 1:1-3:19.  
j2:15: Anai ăt jing “hơƀak-jrak” mơ̆n.  

Anŭn jing sa boh plei-prŏng bă hăng ƀing tơgŭ-pơkơdơ̆ng laih anŭn ƀing sat-
ƀai,  

jing ƀing kơtư̆-juă ƀing ană-plei gơñu pô yơh.  
2ing mơnuih amăng plei Yerusalaim anŭn ƀu hơmư̆-tui ôh tơlơi Yahweh pơtă,  

laih anŭn gơñu kŏn tŭ-mă tơlơi ƀuăh-pơkra lơi.  
ing gơñu ƀu đaŏ-kơnang kơ Yahweh ôh,  

gơñu kŏn kwưh-rơkâo lơi kơ tơlơi Ñu djru.  
3ing khua-moa plei Yerusalaim anŭn hưp-kluh hrup hăng rơmung-dŭl pơgrao hyu,  

ƀing khua phat-kơđi pơ plei anŭn hưp-kluh đơi hrup hăng asâo-tan rơpa 
mlam,  

jing ƀing ƀu či pioh glaĭ gơnam hơget ôh truh kơ mơguah.  
4ing pô-pơala pơ plei anŭn jing ƀing pơgao-pơang;  

ƀing gơñu jing ƀing thâo pleč-ƀlŏr biă-mă.  
ing khua ngă yang pơ plei anŭn juăt pơgrĭ hĭ gơnam hơget jing rơgoh-hiam 

laih  
laih anŭn gơñu pơblư̆-pơblang tơlơi juăt Ơi Adai kiăng hơmâo kơmlai kơ 

gơñu pô.  
5Samơ̆ Yahweh ăt dŏ amăng plei anŭn mơ̆n;  

Ñu ngă tơlơi djơ̆-tơpă ƀu či ngă tơlơi soh ôh.  
Rĭm mơguah nanao ƀu pơdơi ôh,  

Ñu ngă tơpă-hơnơ̆ng kơ ƀing ană-plei Ñu.  
Samơ̆ ƀing mơnuih ƀu tơpă amăng plei anŭn dŏ ngă nanao tơlơi wĕ-wŏ,  
ƀing gơñu ƀu thâo mlâo-hiâo ôh.  

6Yahweh pơhiăp tui anai, “Kâo hơmâo pơdjai hĭ laih ƀing lŏn-čar;  
laih anŭn Kâo hơmâo pơrai hĭ laih abih plei-pla gơñu  
laih anŭn ngă brơi khul pơnăng-plei wơ̆t-hăng sang-gak kơjăp glông gơñu 

răm-rai hĭ abih.  
u hơmâo hlơi pô ôh dŏ amăng plei-pla anŭn;  
ƀu hơmâo hlơi pô rơbat ƀơi jơlan ôh.  

Abih-bang mơnuih hơmâo đuaĭ hĭ abih laih.  
7Giŏng anŭn, Kâo pơmĭn ƀing ană-plei Kâo či huĭ-pơpŭ kơ Kâo  

laih anŭn tŭ-mă tơlơi Kâo ƀuăh-pơkra yơh,  
laih anŭn gơñu ƀu či wơ̆r-bĭt hĭ ôh tơlơi Kâo pơtô laih kơ ƀing gơñu.  

Samơ̆ ƀu sui ôh mơ̆ng anŭn, ƀing gơñu kơnơ̆ng hur-har hrup hăng hlâo adih đôč  
kiăng ngă djŏp-mơta tơlơi sat-ƀai.”  

 7



8Yahweh pơhiăp dơ̆ng tui anai, “Tui anŭn, dŏ-tơguăn kơ Kâo bĕ,  
dŏ-tơguăn bĕ kơ hrơi Kâo či tơgŭ phong-kơđi kơ lu lŏn-čar.  

Kâo hơmâo khưp-kiăng laih amăng tơlơi pơmĭn Kâo  
kiăng kơ pơƀut glaĭ ƀing lŏn-čar  
laih anŭn brơi kơ ƀing gơñu mưn-tŭ tơlơi Kâo hil pơiă.  

Abih-bang lŏn-čar amăng lŏn-tơnah răm-rai hĭ yơh  
yua-mơ̆ng tơlơi hil hĭr-hăr Kâo.  

9Giŏng anŭn, Kâo či pơplih hĭ ƀing lŏn-čar,  
tui anŭn ƀing gơñu či iâu-laĭ kơ kơnơ̆ng hơjăn Kâo đôč ƀu kwưh kơ yang-

rơba ̱ng ôh.  
Abih-bang ƀing gơñu či tui-gưt kơ Kâo yơh.  

10ing ană-plei Kâo jing ƀing dŏ hơdip amăng anih-lŏn ataih biă-mă či rai,  
wơ̆t-tơdah ataih hrup hăng lŏn-čar Kus tŭ mơ̆n,  
ƀing gơñu či iâu-laĭ kơ Kâo laih anŭn ba rai gơnam-pơyơr kơ Kâo yơh.  

11ơi mông anŭn, Ơ ƀing ană-plei Kâo hơi,  
ƀing gih ƀu či mlâo-hiâo dơ̆ng tah  
yua-mơ̆ng tơlơi ƀing gih ngă soh pơkơdơ̆ng glaĭ laih hăng Kâo hlâo adih.  

Kâo či puh-pơđuaĭ hĭ abih-bang ƀing pơgao-pơang pô mơ̆ng plei-prŏng 
Yerusalaim,  

laih anŭn ƀing gih ƀu či tơgŭ-pơkơdơ̆ng glaĭ hăng Kâo dơ̆ng tah  
ƀơi bŏl-čư̆ rơgoh-hiam Kâo.  

12Samơ̆ Kâo či pioh glaĭ pơ anih anŭn  
ƀing thâo luă-gŭ laih anŭn tŏng-ten hăng Kâo,  
jing ƀing či rai pơ Kâo kwưh kơ tơlơi djru yơh.  

13ing ană-plei Israel jing ƀing dŏ-so̱t,  
ƀing gơñu ƀu či ngă soh kơ hlơi pô ôh, ƀu pơhiăp ƀlŏr laih anŭn kŏn pơblư̆-
ƀlŏr kơ hlơi pô lơi.  

ing gơñu či đĭ-kơyar rai lu jai laih anŭn hơdip rơnŭk-rơnua,  
laih anŭn ƀu hơmâo hlơi pô či pơhuĭ hĭ ƀing gơñu ôh.”k  

Tơlơi Adoh Mơak-Mơai  
14Adoh kraih mơak-mơai bĕ, Ơ ƀing ană-plei Israel hơi!  

Hơ̆k-kơdơ̆k mơak-mơai bĕ hăng abih pran-jua gih,  
Ơ ƀing mơnuih dŏ amăng plei-prŏng Yerusalaim hơi!  

                                                 
k3:13 Pơrơđah 14:5.  

15Yahweh ƀu či phak-pơkra pơkơdơ̆ng glaĭ hăng gih dơ̆ng tah;  
Ñu hơmâo puh-pơđuaĭ hĭ laih abih ƀing rŏh-ayăt gih.  

Yahweh, Pơtao ƀing Israel yơh, dŏ hrŏm hăng ƀing gih.  
Yuakơ tơlơi anŭn yơh, ƀing gih ƀu či huĭ-hiưt kơ hlơi pô dơ̆ng tah.  

16ơi hrơi anŭn arăng či laĭ kơ ƀing ană-plei Yerusalaim tui anai,  
“Ơ plei-prŏng Ziôn, anăm huĭ-hiưt ôh!  
Anăm brơi tơngan gih jing tơdu hĭ ôh!  

17Yahweh Ơi Adai gih yơh dŏ hrŏm hăng ƀing gih,  
Ñu yơh dưi-kơtang brơi kơ ƀing gih dưi-hĭ.  

Ñu či mơak-mơai hăng ƀing gih,  
laih anŭn Ñu či khăp pha-brơi kơ ƀing gih tơlơi hơdip phrâo yơh.  

Ñu či adoh kraih yơh yuakơ pran-jua Ñu mơak bă-blai hăng ƀing gih,  
18kar hăng ƀing ană-plei mơak-mơai amăng hrơi phet yơh.”  

Yahweh laĭ dơ̆ng tui anai,  
“Kâo či mă-pơđuaĭ hĭ tơlơi rŭng-răng ƀing gih,  

tui anŭn ƀu hơmâo hlơi pô tah djik-djak kơ ƀing gih yuakơ tơlơi sat anŭn.  
19ơi mông anŭn,  

Kâo či pơkơhma ̱l hĭ ƀing mơnuih kơtư̆-juă ƀing gih;  
Kâo či pơklaih hĭ abih ƀing ruă-tơnap kar hăng pơklaih hĭ ƀing rơwen,  
laih anŭn ba glaĭ pơ sang abih-bang ƀing čơlah-čơlap  
yuakơ arăng pơčơlah laih ƀing gơ̆ dŏ ataih mơ̆ng lŏn-čar ƀing gơ̆ hlâo adih.  

Kâo či pơplih hĭ tơlơi mlâo gơñu jing hĭ tơlơi pơpŭ-bơni,  
tui anŭn abih-bang lŏn-tơnah či ră ruai hiam kơ ƀing gơñu yơh.  

20ơi mông anŭn,  
Kâo či ba ƀing ană-plei gih čơlah-čơlap laih hlâo adih glaĭ pơ sang;  
Kâo či ngă kơ abih-bang mơnuih-mơnam tar-ƀar lŏn-tơnah anai bơni kơ 
ƀing gih yơh,  

tơdang Kâo rŭ̱-pơdơ̆ng glaĭ ƀing gih hăng brơi kơ ƀing gih đĭ-kơyar rai lu 
dơ̆ng ƀơi anăp gih,“  

Yahweh hơmâo pơhiăp laih.  


